
Uttale - Dispensasjon - Ny nettstasjon - E39 - gnr. 217 bnr. 3 - Lindås 

kommune 

Statens vegvesen viser til søknad mottatt 10.05.2019.  

 

Kva saka gjeld: 

Søknaden gjeld løyve til å oppføre ny nettstasjon innanfor byggjegrense til E39. Det er søkt 

om tiltak 10 meter frå vegmidte jf. søknad. 

 

Arealet som er omsøkt er regulert gjennom godkjent reguleringsplan E39 Eikefet – Romarheim 

(2014). Før vi kan behandle ein søknad om dispensasjon frå byggjegrense må Lindås 

kommune som rett planmynde vurdere om det vert gjeve dispensasjon etter plan og 

bygningslova (pbl.) frå arealføremålet i godkjent plan. Statens vegvesen har rett til å uttale seg 

i saker som vedkjem vårt saksområde jf. pbl. §. Vi har og klagerett i slike saker. 

 

Uttale til søknad om dispensasjon etter plan og bygningslova: 

Det er søkt om å oppføre ny nettstasjon på gnr. 217 bnr. I Lindås kommune. Tiltaket ligg langs 

E39 i Romarheimsdalen. Fartsgrensa på staden er 80 km/t og årsdøgertrafikk er 2160 ÅDT. 

E39 er klassifisert til haldningsklasse 1 (svært streng) jf. Rammeplan for avkøyrsler med 

strekningsvis vurdering av haldning til byggjegrenser for riks- og fylkesveg i Region vest 

(2017 - 2020).  

 

Søknaden er grunngjeve med at det ikkje er mogleg å å byggje i samsvar med gjeldande 

byggjegrense på grunn av utforming av terreng, og at det er valt ein plassering som er 

føremålstjeneleg i høve til eksisterande høgspentmast. Det er eit naudsynt tiltak for å forbetre 

forsyningstryggleiken i området. 

 

Omsøkte areal er regulert gjennom godkjent reguleringsplan som skal sikre framføring av ny 

tunell mellom Eikefet og Romarheim. Arealet er avsett til anna veggrunn samt landbruk, natur 

og friluftsføremål med omsynssone (rigg og anleggsområde). Tiltaket er plassert innanfor 

byggjegrense til veg og innanfor tryggleikssona til vegen.  

 

 

Del av E39 Eikefet – Romarheim (2014) med omtrentleg plassering av ny nettstasjon. 

 

Statens vegvesen kan ikkje akseptere omsøkte plassering. Farlege sidehindre kan ikkje 

plasserast i tryggleikssona til vegen. Bakgrunnen for dette er tryggleiken for trafikantane ved 

til dømes utforkøyring. Andre moment er at det er kostnadskrevjande å flytte nettstasjonar ut 

av vegen sitt sideområde ved ei eventuell framføring / utbetring av E39. Med bakgrunn i at 

det er eit område som er regulert til vegføremål gjennom ny plan ber vi om at nettstasjonen 

vert plassert aust for høgspentmast og helst utanfor planområdet. 

 

Sluttord: 

Statens vegvesen ber BKK vurdere ny plassering av ny nettstasjon. Nettstasjonen må flyttast 

utanfor tryggleikssona til vegen. Vi tilrår ein stad aust for eksisterande høgspent, helst utanfor 

planområdet til E39 Eikefet – Romarheim. 

 

 

Plan og forvaltning, Bergen 

Med helsing 

 

Sindre Lillebø 

seksjonssjef Tone Bøyum 

 senioringeniør 

